
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

"Россия Федерацияын уджалан пенсия йылысь" 

Федеральнöй оланпасö вежсьöмъяс пыртöм кузя Коми 

Республикаса Государственнöй Сöветлöн законодательнöй 

водзмöстчöм йылысь

Коми Республикаса Государственнöй Сöвет шуис:

1. Россия Федерацияса Оланподувлöн 104 статья серти законодательнöй водзмöстчöмöн пыртны Россия Федерацияса Федеральнöй Собраниелöн Государственнöй Думаö "Россия Федерацияын уджалан пенсия йылысь" Федеральнöй оланпасö вежсьöмъяс пыртöм йылысь" федеральнöй оланпас бала (содтыссьö).

2. Мöдöдны индöм федеральнöй оланпас баласö Россия Федерацияса Правительствоö кывкöртöд вылö.

3. Мöдöдны тайö Шуöмсö  да "Россия Федерацияын уджалан пенсия йылысь" Федеральнöй оланпасö вежсьöмъяс пыртöм йылысь" федеральнöй оланпас бала Россия Федерацияса Федеральнöй Сöбраниелöн Государственнöй Думаö да Россия Федерация субъектъясса государственнöй власьтлöн законодательнöй (бöрйöм) органъясö.

4. Вöзйыны Россия Федерацияса субъектъясын государственнöй власьтлöн законодательнöй (бöрйöм) органъяслы ошкыны Коми Республикаса Государственнöй Сöветлысь тайö законодательнöй водзмöстчöмсö.

5. Корны Государственнöй Думаса депутат Юрий Алексеевич Спиридоновöс Государственнöй Думаса заседание вылын ошкыны Коми Республикаса Государственнöй Сöветлысь тайö законодательнöй водзмöстчöмсö.

6. Россия Федерацияса Федеральнöй Собрание палатаын сетöм федеральнöй оланпас бала видлалiгöн индыны Коми Республикалöн Государственнöй Сöветса официальнöй петкöдлысьöн Коми Республикалöн Государственнöй Сöветса Веськöдлысьöс вежысь Алексей Семёнович Безносиковöс.

7. Тайö шуöмыс вынсялö сiйöс примитан лунсянь. 

Коми Республикалöн

Государственнöй Сöветса Веськöдлысь                                   И.Е.Кулаков

Сыктывкар

2004 вося июнь 25 лун

III-3/119 №

Пыртсьö 

Коми Республикаса 

Государственнöй Сöветöн

Бала
РОССИЯ ФЕДЕРАЦИЯ

ФЕДЕРАЛЬНÖЙ ОЛАНПАС

"Россия Федерацияын уджалан пенсия йылысь" 

Федеральнöй оланпасö вежсьöмъяс пыртöм йылысь

1 статья. Пыртны "Россия Федерацияын уджалан пенсия йылысь" Федеральнöй оланпасö (Россия Федерацияса законодательство чукöр, 2001, 52 (1) №, 4920 ст.; 2002, 30 №, 3033 ст.; 2003, 1 №, 13 ст.; 48 №, 4587 ст.) татшöм вежсьöмъяс:

1. 17 статьялöн 3 пунктса медводдза абзацын "сылöн шыöдчöм серти вöчсьö выль рöштшöт пöрысьлун вöсна уджалан пенсиялöн страхöвöй юкöнлы либö вермытöмлун вöсна уджалан пенсиялöн страхöвöй юкöнлы" кывъяс вежны "сылöн шыöдчöм серти вöчсьö выль рöштшöт вермытöмлун вöсна уджалан пенсиялöн страхöвöй юкöн кузя да пенсияöн могмöдысь органса лыдпасъяс подув вылын шыöдчöм кортöг вöчсьö пöрысьлун вöсна уджалан пенсиялöн страхöвöй юкöн кузя" кывъясöн.

2. 20 статьяö содтыны татшöм 6 пункт:

"6. Удж да (либö) мукöд мог вöчысь мортлы, мый артыштöма öнiя Федеральнöй оланпаслöн 10 статьяöн, пöрысьлун вöсна уджалан пенсиялöн страхöвöй юкöн ыдждалысь выльысь рöштшöт збыльмöдсьö пенсияöн могмöдысь органöн пöрысьлун вöсна уджалан пенсиялысь страхöвöй юкöн индан лунсянь 12 тыр  тöлысьысь оз этшаджык, тöлысьлöн 1 лунсянь, индöм срокыс кодлöн помасьö водзö мунысь тöлысь бöрын, пенсионерлысь колана шыöдчöм кортöг.".

2 статья. Тайö Федеральнöй оланпасыс вынсялö сiйöс официальнöя йöзöдан лунсянь.   

Россия Федерацияса Президент                                                        В.Путин

Москва, Кремль 

"Россия Федерацияын уджалан пенсия йылысь" 
Федеральнöй оланпасö вежсьöмъяс пыртöм йылысь" 

федеральнöй оланпас бала дорö 

ГÖГÖРВОÖДАНА ГИЖÖД

Сетöм оланпас бала примитöмын коланлун помкаöн лоö татшöмтор.

"Россия Федерацияын уджалан пенсия йылысь" Федеральнöй оланпаслöн 17 статьяса 3 пункт артыштö выльысь вöчны рöштшöт пöрысьлун вöсна уджалан пенсиялöн страхöвöй юкöнлы пенсионерлöн гижöда шыöдчöм подув вылын, мый сетöма Россия Федерацияса пенсионнöй фондлöн мутасса органö, 12 тыр тöлысьысь оз этшаджык удж нуöдiгöн. Гижöда шыöдчöм сетöмыс подувтöг сьöктöдö пенсиялысь выльысь рöштшöт вöчан процедурасö да кадсö.

Сетöм оланпас бала примитöмыс лэдзö вöчны рöштшöт пенсияöн могмöдысь органöн пöрысьлун вöсна уджалан пенсиялöн страхöвöй юкöнлы пенсионерлысь лöсялана шыöдчöм кортöг тöлысьлöн 1 лунсянь, кодлöн срокыс помасьö водзö мунысь тöлысь бöрын, кутшöм кад чöж (12 тöлысь) пенсионер уджалiс (тайö Федеральнöй оланпаслöн 20 статьяса 5 пункт серти, кодi лöсьöдö выльысь рöштшöт вöчан татшöм пöрадок пöрысьлун вöсна уджалан пенсиялöн чöжан юкöнса Пенсионнöй фондын öнiя лыдпасъяс серти).

"Россия Федерацияын уджалан пенсия йылысь" Федеральнöй оланпасö вежсьöмъяс пыртöм йылысь" федеральнöй оланпас бала дорö вöзйöмыс оз кор федеральнöй бюджетысь содтöд рöскод, а сiдзжö мукöд федеральнöй оланпасö вежсьöмъяс.

"Россия Федерацияын уджалан пенсия йылысь" Федеральнöй оланпасö вежсьöмъяс пыртöм йылысь" федеральнöй оланпас бала сьöм да экономика боксянь подулалöм
"Россия Федерацияын уджалан пенсия йылысь" Федеральнöй оланпасö вежсьöмъяс пыртöм йылысь" федеральнöй оланпас бала примитöм вылö федеральнöй бюджетысь да Россия Федерацияса пенсионнöй фонд бюджетысь сьöм оз ковмы.

"Россия Федерацияын уджалан пенсия йылысь" Федеральнöй оланпасö вежсьöмъяс пыртöм йылысь" федеральнöй оланпас бала 

примитöмкöд йитöдын вынтöмöн лыддьöм, сувтöдлöм, вежлалöм, содталöм либö примитöм кузя федеральнöй законодательство акт 

ЛЫДДЬÖГ

"Россия Федерацияын уджалан пенсия йылысь" Федеральнöй оланпасö вежсьöмъяс пыртöм йылысь" федеральнöй оланпас бала примитöм оз кор вынтöмöн лыддьыны, сувтöдлыны, пыртны вежсьöмъяс мукöд федеральнöй оланпасö.

исп. Исакова

4695 пас


